
	PJESA 1: PËRMBLEDHJE EKZEKUTIVE (maksimumi 2 faqe)

	PËRKUFIZIMI I PROBLEMIT
[bookmark: PerkufizimProblemi]Cili është problemi në shqyrtim dhe cilat janë shkaqet e tij? Jepni arsyet e nevojës së ndërhyrjes së qeverisë. (jo më shumë se 10 rreshta) 
Në përputhje me ndryshimet ligjore të vitit 2022 në ligjin nr.133/2015, procesi i shqyrtimit të dosjeve, që janë aplikuar përpara hyrjes në fuqi të këtij ligji dhe që janë në proces shqyrtimi pranë Agjencisë, përfundon brenda datës 31.12.2024. Me hyrjen në fuqi të këtij ligji dhe akteve nënligjore, Agjencia e Trajtimit të Pronave filloi hetimin administrativ për shqyrtimin e 7000 dosjeve të patrajtuara për njohje pronësie, për të cilat ka kryer procedurat e njoftimit të subjekteve për plotësim dokumentacioni. Aktualisht, rezulton se ATP ka në proces shqyrtimi 5862 dosje dhe 1197 praktika, në total 7059, nga të cilat 705 dosje/praktika të rikthyera për trajtim.
Kohëzgjatja e trajtimit të një dosje/praktike dhe nxjerrja e një vendimi kushtëzohet nga faktorë të brendshëm siç janë eksperienca dhe eficenca e inspektorit që ka në trajtim dosjen/praktikën, volumi i dokumentacionit të administruar, kompleksiteti dhe natyra e dokumentacionit. Ky proces kushtëzohet dhe nga faktorë të jashtëm siç janë procedurat e njoftimit, plotësimi i dokumentacionit nga subjekti, konfirmimi i informacionit nga institucionet e treta dhe nevojat e hetimit administrativ të cilat rast pas rasti diktojnë edhe nevojën për këqyrjen në vend të provës pranë palëve të treta, përfshirë këtu edhe verifikimin fizik në terren. Duke marrë në konsideratë këto rrethana, si dhe parashikimet ligjore lidhur me afatet e përfundimit të procedimit administrativ, vlerësohet se koha për marrjen e një vendimi është nga 3 deri në 6 muaj për dosje. Ky afat nuk merr në konsideratë ato situata, kur plotësimi i dokumentacionit nga ana e subjektit do të kryhet në rrugë gjyqësore, pasi në këto raste procedimi administrativ pezullohet deri në zgjidhjen e çështjes paraprake nga ana e gjykatës, ku në mjaft raste, koha e gjykimit ka tejkaluar edhe afatin e juridiksionit administrativ të ATP-së. Duke marrë në konsideratë kohën e mbetur në dispozicion, referuar treguesve të performancës, kapaciteteve të burimeve njerëzore, kompleksitetit të procedimit si dhe kërkesave ligjore për përfundimin e procedimit administrativ, paraprakisht vlerësohet se objektivi ligjor për trajtimin e plotë të dosjeve të patrajtuara brenda datës 31.12.2024, nuk mund të realizohet. Këto përfundime, mbështeten në faktorë të jashtëm dhe të brendshëm, të cilët kanë kushtëzuar vendimarrjen e ATP-së, duke projektuar si objektiv të arritshëm maksimalisht rreth 700 vendime deri në fund të vitit 2024, ose 10% të dosjeve të patrajtuara.

	OBJEKTIVAT
[bookmark: Objektivat]Cilat janë objektivat dhe rezultatet e synuara të propozimit? (jo më shumë se 7  rreshta)

Objektivat dhe rezultatet e synuara janë:
· [bookmark: _Hlk184030988]Shtyrja e afatit për trajtimin e dosjeve të pa trajtuara dhe vlerësimin financiar për ato vendime të pa vlerësuara brenda 31.12.2024;
· [bookmark: _Hlk184031077]Dhënia e mundësisë së qytetarëve që kërkesat e tyre të shqyrtohen në rrugë administrative nga ATP në një kohë më të shkurtër, krahasuar me kohën që do të shpenzohej në rast të shqyrtimit të tyre nga juridiksioni gjyqësor;
· Përfundimi i procesit të shqyrtimit të dosjeve brenda afatit të përcaktuar me politikën e propozuar;
· Përfundimi i procesit të kompensimit të pronave brenda afateve objektive, sipas politikës së propozuar.

	OPSIONET E POLITIKAVE
Cilat janë opsionet kryesore të politikave? Duhet të bëni krahasimin e avantazheve/përfitimeve kryesore dhe të dizavantazheve/kostove të opsioneve të mundshme.  (jo më shumë se 7 rreshta)
     
Nisur nga përkufizimi i problemit të paraqitur më sipër, paraqiten opsionet si vijon:

Opsioni 0 – Ruajtja e status quo-së dhe mosbërja e ndryshimeve ligjore, duke pritur që situata të vetërregullohet, pa ndërhyrjen e pushtetit legjislativ. Kjo situatë nuk ka kosto financiare dhe nuk kërkon burime njerëzore, përveç fazës së monitorimit, por nga ana tjetër, nuk jep zgjidhje të të problemeve të paraqitura më sipër. Të gjitha ato situata juridike që kërkojnë ndërhyrje nëpërmjet ndryshimeve ligjore, ngelen të parregulluara dhe të patrajtuara sipas nevojave të sotme praktike. Ky opsion nuk sjell ndryshime në kuadrin ligjor, por rrjedhimisht nuk kontribuon në zgjidhjen e problemeve të evidentuara nga praktika e ATP-së. Mos shtyrja e afatit ligjor mbart rrezikun që qytetarët do i drejtohen gjykatave për të kërkuar të drejtën e tyre, gjë që do të sjellë edhe shtimin e ngarkesës së punës së tyre dhe të backlog.

Opsioni 1 (rregullator): – Ndryshimi i ligjit nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar. Ky opsion kërkon ndërhyrjen e pushtetit legjislativ dhe angazhimin e burimeve njerëzore në hartimin e projektligjit me ndryshimet përkatëse. Nga ana tjetër, përmes këtij opsioni mundësohet arritja e të gjithë objektivave dhe synimeve të vendosura. Përmes këtij opsioni, ndërhyrja do të bëhet duke përcaktuar një afat objektiv dhe të mundshëm për t’u arritur me qëllim përmbylljen e procesit të kompensimit të pronave. 

Opsioni 2 – Miratimi i një ligji të ri, në vlerësimin tonë nuk duket të jetë opsioni më i mirë, i cili jo vetën do të cënonte primin e sigurisë juridike por do të kërkonte kohë dhe angazhimin e shumë burimeve financiare. Metodologjia e kompensimit të pronave dhe formula përkatëse janë shqyrtuar nga Gjykata Kushtetuese, e cila në jurisprudencën e saj ka afirmuar kushtetutshmërinë e tyre, ndaj nuk vlerësohet e nevojshme ndryshimi në këtë aspekt. Po ashtu, hartimi i një ligji të ri kërkon angazhimin e shumë burimeve financiare, shumë kohë për të studiuar dhe analizuar shembuj të legjislacioneve të vendeve të tjera, si dhe për konsultimin. Po ashtu, nuk janë evidentuar problematika në praktikë nga ATP apo grupet e interesit për çështje të tjera, përveç atyre të identifikuara më lart.

	ANALIZA E NDIKIMEVE
Cilat janë ndikimet e opsionit të preferuar? Kjo duhet të përshkruajë ndikimet në mënyrë sasiore  (monetare) dhe cilësore (narrative) mbi buxhetin dhe grupet e tjera të prekura. (jo më shumë se 10 rreshta)

Me hyrjen në fuqi të ndryshimeve ligjore të vitit 2022 në ligjin nr.133/201, dhe akteve nënligjore, Agjencia e Trajtimit të Pronave filloi hetimin administrativ për shqyrtimin e 7000 dosjeve të patrajtuara për njohje pronësie, për të cilat ka kryer procedurat e njoftimit të subjekteve për plotësim dokumentacioni. Aktualisht, rezulton se ATP ka në proces shqyrtimi 5862 dosje dhe 1197 praktika, në total 7059, nga të cilat 705 dosje/praktika të rikthyera për trajtim.
Në lidhje me procesin e vendimmarrjes, ATP ka përmbyllur aktualisht procedimin administrativ, duke marrë vendim për 115 dosje ose 1.6% të kërkesave ende të patrajtuara, ndërsa ka filluar procedurat e njoftimit për plotësim dokumentacioni për rreth 2900 kërkesa për njohje pronësie ose 41.4% të dosjeve/praktikave. 
Kosto në buxhetin e shtetit:  Shtyrja e afatit për shqyrtimin e dosjeve dhe vlerësimin financiar të vendimeve nga ana e ATP-së nuk sjell kosto shtesë për buxhetin e shtetit, pasi efekti financiar është brenda vlerës totale të vendosur në funksion të këtij procesi, parashikuar në shtojcën 2 të ligjit nr.133/2015, të ndryshuar. Në përputhje edhe me të dhënat zyrtare të vlerave të alokuara vit pas viti nga ana e Ministrisë së Financave, përmes politikës së propozuar synohet të realizohet një rishpërndarje e fondit, por pa cenuar buxhetin total të parashikuar në ligj.

Përfitime në buxhetin e shtetit: Jo.
 
Ndikimet sociale: 
[bookmark: _Hlk184031671]- Shqyrtimi në rrugë administrative i dosjeve, gjë që kryhet në afat më të shkurtër se rruga gjyqësore;
- Përfundimi sa më shpejt dhe brenda afateve i procesit të kompensimit të pronave;
- Trajtimi në mënyre ezauruese i shqyrtimit të dosjeve të pa trajtuara për njohjen e së drejtës së pronës si dhe vlerësimin financiar për ato vendime të pavlerësuara.


	ARSYETIMI I OPSIONIT TË PREFERUAR 
Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare. (jo më shumë se 7 rreshta)

Opsioni i rekomanduar/i preferuar është:

Opsioni 1 (rregullator)

Vetëm nëpërmjet ndryshimeve në ligjin  nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar, mund të arrihen objektivat dhe rezultatet e synuara të këtij propozimi.  
Sikurse thamë edhe me sipër, objektivat e propozimit mund të arrihen vetëm nëpërmjet rregullimeve ligjore dhe si të tilla kërkojnë ndërhyrjen në ligjin 133/2015, të ndryshuar, e cila do të bëhet duke përcaktuar qartë në përputhje me parimin e sigurisë juridike, një afat objektiv për shqyrtimin e dosjeve të pa shqyrtuara dhe vlerësimin financiar të vendimeve të pa vlerësuara. Ky afat i ri përcaktohet duke u bazuar në një analizë të kryer nga ana e Agjencisë së Trajtimit të Pronave, referuar të dhënave statistikore dhe gjendjes së burimeve që ATP ka në dispozicion.
Për më tepër, ligji aktual është vlerësuar për përmbajtjen e tij dhe sistemin e kompensimit që parashikon, si nga GJEDNJ, ashtu edhe nga  Gjykata Kushtetuese, e cila  ka vlerësuar se metodologjia dhe formula e parashikuar nga ligji nr. 133/2015, të ndryshuar, ndërhyjnë në të drejtën e pronës private të sanksionuar në nenin 41 të Kushtetutës, por kjo ndërhyrje respekton elementet e parashikuara në nenin 17 të Kushtetutës. Skema  e kompensimit, e miratuar në ligjin nr. 133/2015, i ndryshuar, në tërësinë e saj respekton proporcionalitetin e ndërhyrjes në të drejtën e kompensimit të pronës ish-pronarëve dhe, si e tillë, është në respektim të nenit 1 të Protokollit 1 të KEDNJ-së. Po ashtu, të njejtin qendrim ka mbajtur edhe GJEDNJ-ja në jurisprudencën e saj. 
Po ashtu, efektiviteti i ligjit nr.133/2015 evidentohet edhe nga zbatimi në praktikë nga Agjencia e Trajtimit të Pronave dhe numri i çështjeve të trajtuara prej tyre.[footnoteRef:2]  [2:  Agjencia e Trajtimit të Pronave publikon çdo muaj “Ditarin Mujor” me të dhëna mbi numrin e çështjeve të trajtuara. Ditari Mujor i disponueshëm në link: http://atp.gov.al/index.php?option=com_k2&vieë=item&layout=item&id=791&Itemid=465 ] 

Ndryshimi i ligjit aktual për trajtimin e pronave dhe përfundimin e procesit të kompensimit të pronave paraqet disa avantazhe, ndër të cilat përmendim:

· Trajtimin në mënyrë ezauruese  për shqyrtimin e dosjeve të pa trajtuara për njohjen e së drejtës së pronës si dhe vlerësimin financiar për ato vendime të pavlerësuar.
· Kohë më e shpejtë për kryerjen e ndryshimeve, duke i mundësuar qytetarëve të përfitojnë nga avantazhet që sjell kjo ndërhyrje.
· Mundëson vazhdimin e punës së institucioneve të ngarkuara më këtë proces, për përfundimin e tij brenda afatit të përcaktuar. 

Në total, ky opsion sjell dobinë më të lartë krahasimisht me opsionet e tjera sepse, ofron bilancin më pozitiv të mundshëm, në përputhje edhe me kushtet që paraqet realiteti ligjor i sotëm sepse përmbush objektivat e synuara sipas këtij propozimi, brënda afateve kohore të vendosura per plotësimin e normës ligjore nga Gjykata kushtetuese, si dhe nuk sjell kosto shtesë në buxhetin e shtetit. Ky rezultat vjen nga krahasimi i kostove dhe përfitimeve të argumentuara për secilin nga opsionet e mësipërme.

Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare menjëherë pas miratimit të ligjit (kostoja në total në lek, çmimet aktuale, në terma nominalë):
	[bookmark: viti1]Viti 1
	Viti 2
	Viti 3

	0
	[bookmark: VleraViti2]0
	[bookmark: VleraViti3]	0	




	KONSULTIMI
Jepni një përmbledhje të çdo konsultimi të kryer (me kë dhe si jeni konsultuar? (jo më shumë se 5 rreshta)

Në përputhje me ligjin nr.146/2014 “Për njoftimin dhe konsultimin publik”, nisma do të publikohet në Regjistrin  Elektronik të Njoftimit dhe Konsultimit Publik nga data 02.12.2024 sipas afatit ligjor prej 20 ditë pune.
Ministria e Drejtësisë dhe Agjencia e Trajtimit të Pronave, me asistencën e Zyrës së Këshillit të Evropës në Shqipëri, kanë kryer disa takime me grupet e interesit, gjyqtarë, avokatë, përfaqësues të institucioneve shtetërore, si dhe Ministrinë e Financave, në datat 30.10.2024, 13.11.2024 dhe 14.11.2024. Në këto takime pjesëmarrësit u shprehën se shtyrja e afatit është një domosdoshmëri e cila ndihmon subjektet përfituese.

	ZBATIMI DHE MONITORIMI
[bookmark: ZbatimiMonitorimi]Si do të organizohen zbatimi dhe monitorimi?(jo më shumë se 5 rreshta)

Monitorimi në nivel të përgjithshëm do të realizohet nga Ministria e Drejtësisë, ndërsa zbatimi do të kryhet nga Agjencia e Trajtimit të Pronave. ATP publikon çdo muaj dhe buletinin e saj ku raporton për veprimtarinë e saj.
Me qëllim monitorimi të politikës, do të analizohet në vijim ecuria e Agjencisë së Trajtimit të Pronave, si dhe do të shërbejnë raportet e organizatave të shoqërisë civile ose organizatave jofitimprurëse lidhur me situatën e zbatimit të ligjit.


[bookmark: _Toc506919731]
	PJESA 2: BAZA KRYESORE E ANALIZËS DHE E PROVAVE 



Historik
Jepni kontekstin e politikës.
Për herë të parë, në shkallë të gjerë, rregullimi ligjor për të drejtën e pronës, u mbështet fillimisht nga ligji nr. 7491/1991 “Për Dispozitat Kryesore Kushtetuese”, i cili sanksionoi si subjekte të pronësisë, me të drejta të barabarta me shtetin, edhe personat juridikë dhe fizikë. Dispozitat Kryesore Kushtetuese krijuan strukturën ligjore bazë, e cila do të regullonte në vazhdimësi marrëdhëniet e pronësisë. Me anë të tyre u hodhën bazat ligjore për miratimin e një sërë ligjesh të tjera, që në thelb të tyre kishin tjetërsimin apo kalimin e pronësisë nga shteti tek individët. Një ndër hapat e parë ishte ligji nr.7501, datë 19.07.1991 “Për tokën”, që më vonë do të rezultonte edhe një ndër pengesat kryesore për legjislacionin e kthimit dhe kompensimit të pronave. Në thelb të këtij ligji ishte dhënia e tokës bujqësore në pronësi apo përdorim të familjeve bujqësore, pa kundërshpërblim.
Në vitin 1993, shteti shqiptar njohu për herë të parë të drejtën për të kthyer dhe kompensuar pronën ish-pronarëve, të marrë padrejtësisht nga regjimi komunist, duke miratuar ligjin nr.7698, datë 15.04.1993 “Për kthimin dhe kompensimin e pronave ish-pronarëve”. Ligji “Për kthimin dhe kompensimin e pronave ish-pronarëve”, u njohu të drejtën ish-pronarëve dhe trashëgimtarëve të tyre, për të kërkuar nga autoritetet e përcaktuara me ligj, njohjen dhe kthimin e pronës së shpronësuar, dhe në pamundësi të kthimit fizik, të drejtën për kompensim në natyrë, fillimisht e kufizuar për një sipërfaqe deri në 10.000 metra/katrorë apo për vlerë financiare, me plotësimin e kushteve të përcaktuara ligjore. Gjithashtu, parashikohej edhe krijimi i Komisionit të Kthimit dhe Kompensimit të Pronave, si organi administrativ kompetent për të vendosur mbi pretendimet e pronësisë së ish-pronarëve apo trashëgimtarëve të tyre. 
Ajo që vërehet në ligj dhe që më vonë do të gjeneronte problematika në zbatimin e tij ishte mosparashikimi i afateve, brenda të cilave mund të kundërshtoheshin vendimet e KKKP. Në vite, ligji nr. 7698/1993 pësoi disa ndryshime dhe u shfuqizua më pas, me hyrjen në fuqi të ligjit nr. 9235, datë 29.07.2004 “Për kthimin dhe kompensimin e pronës”. Ky ligj solli si risi, kompensimin e pronës në në rastet kur nuk kishte mundësi që prona t’u kthehej pronarëve në natyrë. Gjithashtu, nëse ligji nr.7698, datë 15.04.1993 vinte kufizime për sipërfaqen e pronës që do të kthehej, ligji i ri parashikonte kufizime për pronën që do të kthehej në natyrë vetëm për një kategori të caktuar pronash siç ishte p.sh. toka bujqësore, e cila mund të kthehej ose kompensohej deri në 60 hektarë. Ligji krijoi Komitetin Shtetëror për Kthimin dhe Kompensimin e Pronave, të përbërë prej pesë anëtarësh të zgjedhur nga Parlamenti. Roli i tij ishte të vendoste lidhur me ligjshmërinë e vendimeve të dhëna mbi pretendimet për kthimin dhe kompensimin e pronave të komisioneve vendore. 
Në ndryshimet e vitit 2005 u parashikuan me ligj edhe mënyrat e vlerësimit të pronës së paluajtshme, që do të kompensohej, nëpërmjet hartave të vlerësimit të pronave. Zbatimi do të realizohej nga Komiteti Shtetëror për Kthimin dhe Kompensimin e Pronave, të cilit ligji i kishte ngarkuar dhe detyrën e hartimit të hartave për vlerësimin e pronës. Me ndryshimet që iu bënë ligjit në vitin 2006, Komiteti Shtetëror i Kthimit dhe Kompensimit të Pronës u zëvendësua nga Agjencia e Kthimit dhe Kompensimit të Pronave. 
Deri në vitin 2015, prona trajtohej me dy mekanizma të ndryshëm ligjorë, me atë ndarjes së tokës bujqësore nëpërmjet ligjit nr. 7501/1991 i cili nuk i referohej të drejtës së ish-pronarëve, dhe me ligjin “Për kthimin dhe kompensimin e pronës” për pronarin apo trashëgimtarin e tij. Prona gjithashtu trajtohej nga organe të ndryshme të zbatimit të këtyre ligjeve. Kjo situatë ligjore dhe institucionale solli nga njëra anë ngushtim të plotësimit të kërkesave të ish-pronarëve për t’iu kthyer prona dhe, nga ana tjetër krijoi një konflikt juridiksioni i cili gjeneroi mosmarrëveshje në zgjidhjen e çështjeve konkrete. Legjislacioni jo i plotë, praktika gjyqësore e pastabilizuar dhe me mungesa të shumta koherence bëri që ky proces jo vetëm të zgjaste në kohë, por edhe të mos jepte rezultatet e kërkuara. 
Nevoja për t’i dhënë një zgjidhje përfundimtare raportit të pronarit me pronën e shpronësuar, çoi në hartimin dhe miratimin e ligjit 133/2015, i cili merr përsipër t’i japë zgjidhje përfundimtare, sipas afateve të përcaktuara në këtë ligj, çështjes së kompensimit të ish-pronarëve. Gjithashtu, sikurse vërehet nga parashtrimi i mësipërm, ndryshimi i shpeshtë i legjislacionit si dhe boshllëqet që u krijuan nga mosnxjerrja në kohë, dhe në disa raste mungesa totale, e vendimeve të Këshillit të Ministrave në zbatim të ligjit, e bën atë të pazbatueshëm në praktikë. Pikërisht, ndryshimi i shpeshtë i legjislacionit dhe moszbatimi i tij në praktikë, u bënë shkak si për konstatimet e shkeljeve të Konventës Evropiane për të Drejtat e Njeriut, Nenit 1 të Protokollit 1 të saj, në lidhje me të drejtën e pronës ashtu edhe për mos ekzekutimin e vendimeve të brendshme, administrative dhe gjyqësore.[footnoteRef:3]  Në rastin konkret, ndërhyrja  është diktuar nga vendimi i Gjykatës, qe ka vendosur detyrimin për plotësimin e ligjit nr.133/2015 në ato çështje për të cilat është konstatuar se ka boshllëk ligjor apo papajtueshmëri kushtetuese me qëllim rregullimin e saktë të normës ligjore dhe bërjen efktive të zbatimit të saj.
Nga hyrja në fuqi e ligjit nr.133/2015, Agjencia e Trajtimit të Pronave ka ekzekutuar 794 vendime me një  vlerë prej 7,842,824,598.92 lekë (Vlera e Kompensimit financiar plus Vlera e llogaritur për kompensim financiar të kërkesave të veçanta), nga të cilat 72 vendime janë mbyllje procedimi. ATP ka shpërndarë nga Fondi Fizik i pronave një sipërfaqe prej 713.22 ha me një vlerë financiare prej 1,455,773,529.99 lekë.
►Gjatë vitit 2016 u shpërnda një fond për kompensim financiar prej 1, 826, 870, 845 lekë (një vlerë prej 1 805 417 553 lekë për kompensim financiar dhe një vlerë prej 21, 453, 292 lekë për kompensim financiar me kërkesa të veçanta);
►Gjatë vitit 2017 u shpërnda një fond për kompensim financiar prej 2 056 845 314 lekë (një vlerë prej 1 959 411 055 lekë për kompensim financiar dhe një vlerë prej 97 434 259 lekë për kompensim financiar me kërkesa të veçanta);
►Gjatë vitit 2018 u shpërnda një fond për kompensim financiar prej 1 543 025 978, 56 lekë (një vlerë prej 35 521 553  lekë për kompensim financiar dhe një vlerë prej 1 507 504 425, 56 lekë për kompensim financiar me kërkesa të veçanta);
►Gjatë vitit 2019 u shpërnda një fond për kompensim financiar prej 1,282,427,619.21 lekë (një vlerë prej 113,786,500.63  lekë për kompensim financiar dhe një vlerë prej 1,168,641,118.58 lekë për kompensim financiar me kërkesa të veçanta);
►Gjatë vitit 2020 u shpërnda një fond për kompensim financiar prej 855,099,341.17 lekë (një vlerë prej 49,115,904.46  lekë për kompensim financiar dhe një vlerë prej 805,983,436.71 lekë për kompensim financiar me kërkesa të veçanta); 
►Gjatë periudhës Janar – Tetor 2021, u shpërnda një fond për kompensim me kërkesë të vecantë në vlerë 275'515'109,16 lekë.

Ligji nr. 133/2015 dhe aktet nënligjore në zbatim të tij[footnoteRef:4] ishin objekt shqyrtimi nga Gjykata Kushtetuese, e cila me vendimin nr.4, datë 15.02.2021 vendosi:
-  Pranimin pjesërisht të kërkesës.
- Shfuqizimin si të papajtueshëm me Kushtetutën të nenit 7, pika 2, shkronjat “a” dhe “b”, të ligjit nr. 133/2015 “Për trajtimin e pronës dhe përfundimin e procesit të kompensimit të pronave”.
- Shfuqizimin si të papajtueshme me Kushtetutën të pikave 16/2, 16/4 dhe 18 të VKM-së nr. 223, datë 23.03.2016 “Për përcaktimin e rregullave dhe të procedurave për vlerësimin dhe shpërndarjen e fondit financiar e fizik për kompensimin e pronave”, të ndryshuar.
- Rrëzimin e kërkesës për kërkimet e tjera.
- Detyrimin e Kuvendit të Shqipërisë të plotësojë ligjin nga data e shpalljes së vendimit të Gjykatës Kushtetuese deri në hyrjen në fuqi të tij.

Si rezultat i punës së përfaqësuesve të Agjencisë së Trajtimit të Pronave dhe Ministrisë së Drejtësisë, si dhe një procesi të gjerë konsultimi me pjesëmarrës nga Avokatura e Shtetit, ministritë e linjës, grupet e interesit dhe ekspertë të fushës, në dhjetor 2022 u miratuan ndryshimet në ligjin nr.133/2015. Këto ndryshime ligjore siguruan zgjatjen e afatit për trajtimin e kërkesave për njohje pronësie si dhe vlerësimin financiar të vendimeve të kompensimit deri në datën 31.12.2024. Këto ndryshime diktuan edhe nevojën për ndërhyrjen në aktet nënligjore të cilat u miratuan në maj të vitit 2023, ku u ndryshuan respektivisht vendimi nr. 222/2016 dhe vendimi nr. 223/2016 i Këshillit të Ministrave.
Me ndryshimin e këtyre vendimeve, u rregulluan problematikat që janë hasur në praktikë nga ATP, si dhe u bë i mundur harmonizimi me vendimin e Gjykatës Kushtetuese Nr.1/2017, duke garantuar të drejtat e ish-pronarëve që janë përfitues të kompensimit fizik në pronën e tyre. Sa i takon VKM-së nr. 223/2016 u synua harmonizimi me kuadrin ligjor në fuqi në drejtim të garantimit të trajtimit të drejtë dhe proporcional për subjektet, pasuria e të cilëve rezulton me ndryshim të zërit kadastral. Ky akt përmban dispozita për formulën e llogaritjes së vlerësimit financiar për pronat që rezultojnë me ndryshimin e zërit kadastral dhe për të cilat duhet të garantohet kompensimi në masën së paku 10% të vlerës sipas zërit kadastral aktual, në përputhje me vendimet e GjEDNj dhe ato të Gjykatës Kushtetuese.    
Ndryshimi ligjor i miratuar me ligjin nr.77/2022 iu nënshtrua edhe kontrollit nga Gjykata Kushtetuese e cila konfirmoi përputhshmërinë me Kushtetutën të këtij akti.
Në përputhje me ligjin nr.133/2015, të ndryshuar, Agjencia e Trajtimit të Pronave është organi përgjegjës për zbatimin e këtij ligji lidhur me trajtimin e pronës dhe përfundimin e procesit të kompensimit të pronave. Procesi për njohjen e së drejtës së pronësisë është një proces i përkohshëm me afat të përcaktuar në ligj, i cili ishte 3 vjet nga hyrja në fuqi e ligjit (2016 – 2019). Agjencia e Trajtimit të Pronave, deri në përfundim të afatit 3 vjeçar të këtij procesi, në datë 23 shkurt 2019, trajtoi 9512 kërkesa për njohje pronësie nga 16 462 të paraqitura, ose 57.8% të tyre, të cilat figuronin të administruara prane ish-AKKP-së ose të depozituara brenda afatit 3 mujor nga hyrja në fuqi e ligjit, si dhe vlerësoi kryesisht rreth 18 728 vendime administrative dhe gjyqësore, me të cilat i është njohur e drejta e kompensimit subjekteve të shpronësuar. Agjencia e Trajtimit të Pronave, mbështetur në pikën 2 të nenit 34, të ligjit nr.133/2015, të ndryshuar, për kërkesat që rezultuan të patrajtuara vijoi me orientimin e subjekteve për zgjidhjen në rrugë gjyqësore të pretendimeve për njohje pronësie. Përgjatë periudhës shkurt 2019 – dhjetor 2022, u vendosën në administrim të subjekteve 3083 dosje/praktika.
Në bazë e për zbatim të ndryshimeve të miratuara me datë 25 Maj 2023, u bë i mundur vlerësimi financiar sipas rekomandimeve të dhëna nga GjEDNj për 3758 vendime me të drejtë kompensimi që kishin pësuar ndryshim të zërit kadastral, ose 20% i totalit të vendimeve, me një faturë të shtuar financiare prej 15,1 miliard lekë, si dhe u rivendos juridiksioni administrativ i institucionit për trajtimin e rreth 7000 dosjeve/praktikave të patrajtuara me vendim brenda afateve të përcaktuara në nenin 34 të ligjit nr.133/2015, të ndryshuar. Për 6596 vendime nuk pati ndryshim të vlerës së publikuar për arsye të ndryshme (vedime për të cilat vlera sipas ligjit nr.133/2015 ishte me e madhe se sa vlera sipas ndryshimeve ligjore, vendime vetëm me të drejte parablerje, vendime me vlerë të përcaktuar në vendim etj). Masa e re e shpërblimit, e reflektuar në ligj sipas rekomandimit të GjEDN-së rezultoi efektive, pasi vetëm 1% e këtyre vlerësimeve u ankimuan nga ana e subjekteve pranë gjykatës kompetente. Për të rritur efektivitetin e zbatimit të këtij ligji, si dhe me qëllim uljen e backlog-ut pranë gjykatave të rretheve gjyqësore, në zbatim të pikave 2 dhe 3 të nenit 9 të ligjit nr.77/2022, ATP procedoi me depozitimin e 506 deklaratave informuese për heqjen dorë nga gjykimi i padisë për çështje të cilat figuronin ende pa një vendimarrje themeli lidhur me vlerësimin financiar, apo pretendimin për njohje të së drejtës së pronësisë. Deri në momentin e pezullimit të ligjit nga Gjykata Kushtetuese, 58 subjekte hoqën dorë nga padia dhe i’u drejtuan ATP-së për zgjidhje në rrugë administrative.
Që nga hyrja në fuqi e ligjit nr.133/2015 në muajin shkurt të vitit 2016 deri në fund të vitit 2022, Agjencia e Trajtimit të Pronave ka ekzekutuar 794 vendime me një vlerë totale prej 7.8 miliard lekësh dhe ka shpërndarë 713.2 hektarë tokë nga fondi i tokës. 
Aktualisht, numri total i vendimeve të ekzekutuara nga ATP ka arritur në 831, me një vlerë prej rreth 8 miliardë lekësh dhe 756 hektarë tokë të shpërndarë. Këto shifra tregojnë qartë ndikimin e pezullimeve të aktivitetit institucional dhe ndryshimeve ligjore e nënligjore, pasi në dy vitet e fundit ATP ka arritur të ekzekutojë vetëm 37 vendime për kompensim.  

Problemi në shqyrtim
Përshkruani natyrën e problemit.
Identifikoni shkaqet e problemit.
Përshkruani shtrirjen e problemit.
Identifikoni grupet e prekura nga ky problem - qeveria / biznesi / shoqëria civile / qytetarët.
Vlerësoni nëse problemi mund të trajtohet ose jo përmes një ndryshimi të politikave.

Në përputhje me ndryshimet ligjore të vitit 2022 në ligjin nr.133/2015, procesi i shqyrtimit të dosjeve, që janë aplikuar përpara hyrjes në fuqi të këtij ligji dhe që janë në proces shqyrtimi pranë Agjencisë, përfundon brenda datës 31.12.2024. Me hyrjen në fuqi të këtij ligji dhe akteve nënligjore, Agjencia e Trajtimit të Pronave filloi hetimin administrativ për shqyrtimin e 7000 dosjeve të patrajtuara për njohje pronësie, për të cilat ka kryer procedurat e njoftimit të subjekteve për plotësim dokumentacioni. Aktualisht në Drejtorinë e Trajtimit të Kërkesave për Njohje Pronësie, ku pasi është bërë ndarja e dosjeve dhe praktikave sipas qarqeve përkatës,  rezultojnë se në proces shqyrtimi janë 5862 dosje dhe 1197 praktika, në total 7059, nga të cilat 705 dosje/praktika të rikthyera për trajtim. Në lidhje me procesin e vendimmarrjes, Drejtoria e Trajtimit të Kërkesavë për Njohje Pronësie pranë ATP-së, ka përmbyllur aktualisht procedimin administrativ, duke marrë vendim për 115 dosje ose 1.6% të kërkesave ende të patrajtuara, ndërsa ka filluar procedurat e njoftimit për plotësim dokumentacioni për rreth 2900 kërkesa për njohje pronësie ose 41.4% të dosjeve/praktikave. Kohëzgjatja e trajtimit të një dosje/praktike dhe nxjerrja e një vendimi kushtëzohet nga faktorë të brendshëm siç janë eksperienca dhe eficenca e inspektorit që ka në trajtim dosjen/praktikën, volumi i dokumentacionit të administruar, kompleksiteti dhe natyra e dokumentacionit. Ky proces kushtëzohet dhe nga faktorë të jashtëm siç janë procedurat e njoftimit, plotësimi i dokumentacionit nga subjekti, konfirmimi i informacionit nga institucionet e treta dhe nevojat e hetimit administrativ të cilat rast pas rasti diktojnë edhe nevojën për këqyrjen në vend të provës pranë palëve të treta, përfshirë këtu edhe verifikimin fizik në terren. Duke marrë në konsideratë këto rrethana, si dhe parashikimet ligjore lidhur me afatet e përfundimit të procedimit administrativ, vlerësohet se koha për marrjen e një vendimi është nga 3 deri në 6 muaj për dosje.  Ky afat nuk merr në konsideratë ato situata, kur plotësimi i dokumentacionit nga ana e subjektit do të kryhet në rrugë gjyqësore, pasi në këto raste procedimi administrativ pezullohet deri në zgjidhjen e çështjes paraprake nga ana e gjykatës, ku në mjaft raste, koha e gjykimit ka tejkaluar edhe afatin e juridiksionit administrativ të ATP-së. Duke marrë në konsideratë kohën e mbetur në dispozicion, referuar treguesve të performancës, kapaciteteve të burimeve njerëzore, kompleksitetit të procedimit si dhe kërkesave ligjore për përfundimin e procedimit administrativ, paraprakisht vlerësohet se objektivi ligjor për trajtimin e plotë të dosjeve të patrajtuara brenda datës 31.12.2024, nuk mund të realizohet. Këto përfundime, mbështeten në faktorë të jashtëm dhe të brendshëm, të cilët kanë kushtëzuar vendimarrjen e ATP-së, duke projektuar si objektiv të arritshëm maksimalisht rreth 700 vendime deri në fund të vitit 2024, ose 10% të dosjeve të patrajtuara. Faktorët që kanë ndikuar në pamundësinë e realizimit të objektivit ligjor i parashtrojmë si vijon: Faktorë të jashtëm: 1. Ndryshimet ligjore të cilat zëvendësuan afatin për trajtimin e kërkesave për njohje pronësie miratuar me ligjin nr.77/2022, ndërkohë që aktet nënligjore u miratuan në datën 24.05.2023. Megjithëse kjo vonesë rezulton e arsyeshme, referuar këtu veçanërisht objektit të rregullimit që konsistojnë në ndryshimin e një pjese të konsiderueshme të dispozitave nënligjore, vlen të theksohet se pavarësisht parashikimit të nenit 5 të ligjit nr.77/2022, veprimtaria në ATP ka filluar 5 muaj me vonesë, dhe konkretisht me datë 25 Maj 2023. 2. Procedura dhe afatet kohore që parashikon ligji për njoftimin e subjekteve për plotësimin e dokumentacionit, kërkesat drejtuar Drejtorisë së Përgjithshme të Gjendjes Civile dhe procedura e shpalljeve pranë bashkive sipas parashikimeve në kreun II, administrimi i akteve të VKM-së nr. 222, datë 23.03.2016, “Për trajtimin e kërkesave për njohje të së drejtës së kompensimit të pronës”, e ndryshuar. Këto ndryshime të cilat garantojnë të drejtën efektive të aksesit në procedim për subjektet e pretenduar si të shpronësuar, kanë krijuar një hallkë të re në procedim, e për rrjedhojë në zgjatjen e procedurës së trajtimit për dosje. 3. Procesi i trajtimit të pronave kërkon konfirmime nga institucionet qendrore dhe vendore si Bashkitë, ASHK, Këshilli i Qarkut, Drejtoria e Drejtimit të Pronës Publike, Avokatura e Shtetit, Arkivi Qendror Teknik i Ndërtimit etj. Ky proces shpesh has probleme pasi në disa raste përgjigjet nuk kthehen, ose kthehen jashtë afatit ligjor.  4. Në zbatim të nenit 26 e vijues të ligjit nr.133/2015 dhe pika 10 e vijues të VKM-së nr.222/2016, për të gjitha procedimet administrative që ndërmerren nga Drejtoria e Trajtimit të Kërkesave për Njohje Pronësie, lind detyrimi për konfirmimin e gjendjes juridike të pronës dhe konfirmimin e vërtetësisë e dokumentacionit të lëshuar nga Agjencia Shtetërore e Kadastrës apo institucione të tjera. Me miratimin e ligjit nr.111/2018 “Për kadastrën”, ky informacion jepet vetëm përkundrejt tarifës së shërbimit, sipas përcaktimeve në VKM-në nr. 389 datë 13.05.2020. 5. Në mbledhjen e datës 08.11.2023, Gjykata Kushtetuese pasi mori në shqyrtim paraprak çështjen me nr. 18 (K) 2023 të Regjistrit Themeltar, me kërkues Komunitetin Mysliman të Shqipërisë, vendosi pezullimin e zbatimit të ligjit nr. 77/2022, datë 17.11.2022 “Për disa shtesa dhe ndryshime në ligjin nr. 133/2015 “Për trajtimin e pronës dhe përfundimin e procesit të kompensimit të pronave” si dhe kalimin e çështjes për shqyrtim në seancë plenare publike, ndërsa në mbledhjen e datës 13.12.2023 vendosi “1. Pranimin e kërkesës për pezullimin e zbatimit të neneve 1, pika 2, dhe 2, pikat 1 dhe 2 të ligjit nr. 77/2022, datë 17.11.2022 “Për disa shtesa dhe ndryshime në ligjin nr. 133/2015 “Për trajtimin e pronës dhe përfundimin e procesit të kompensimit të pronave”. Kjo masë procedurale, solli si pasojë pezullimin e plotë të proceseve të punës në ATP për një periudhë 3 mujore. Kjo vendimarrje e Gjykatës Kushtetuese, ndër të tjera, pati një efekt tejet demotivues, duke reduktuar ndjeshëm numrin e dosjeve të rikthyera për shqyrtim në ATP, krahas efektit financiar, ku fondit të kompensimit i’u shkaktua një dëm prej 2.34 mld lekë. Pezullimi i ligjit nr.77/2022 nga Gjykata Kushtetuese, solli si rrjedhojë pezullimin e plotë të procesit të kompensimit të pronave edhe për çështje që nuk ishin objekt i ankimit të depozituar nga pala kërkuese.  6. Përgjatë periudhës Mars - Qershor 2024, referuar përcaktimeve të nenit 26 të ligjit nr.133/2015 dhe të pikës 10 të VKM-së nr.221, datë 23.03.2016 “Për organizimin dhe funksionimin e Agjencisë së Trajtimit të Pronave”, ATP nuk dispononte kompetenca vendimmarrëse. Me emërimin në detyrë të Drejtorit të ATP-së, rifilloi veprimtarinë Agjencia. Që prej qershorit, ATP ka ekzekutuar 13 vendime për kompensim financiar/fizik dhe 22 vendime për njohje pronësie.  Faktorë të brendshëm: Nga analiza e burimeve aktuale, evidentohet një numër i pamjaftueshëm i burimeve në raport me numrin e dosjeve për t’u shqyrtuar, pa marrë këtu parasysh vakancat që mund të krijohen. Veç kësaj, nga analiza e punës së kryer nga kjo drejtori, është raportuar një efiçencë në punë deri në masën 60% të burimeve që do të thotë se aktualisht, më pak se 60% e burimeve mund t’i përmbahen parametrave të mësipërm. Kjo situatë, ndër të tjera, ka çuar në ndarjen disproporcionale të punës nga 200 dosje në 700 dosje për inspektor/jurist me eksperiencë, duke sjellë rënie të produktivitetit edhe për këta të fundit. Kjo do të thotë se, deri në përfundimin e afatit ligjor me datë 31.12.2024, ATP mund të trajtojë me vendim edhe rreth 600 dosje/praktika të tjera. Grupet e prekura: Qytetarët – mbi te cilët ka nje ndikim pozitiv, duke qene se i mundëson vijimin e shqyrtimit të dosjes në rrugë administrative nga Agjencia e Trajtimit të Pronës në kohë më të shkurtër dhe me kosto shumë më të ulët se juridiksioni gjyqësor.   Qeveria – Kjo ndërhyrje i mundëson qeverisë përshpejtimin e përfundimit të procesit të kompensimit të pronave përmes një procesi transparent dhe efektiv, në përputhje me afatet kohore te vendosura edhe me kërkesat dhe detyrimet që ka ndërmarrë Shqipëria ndërkombëtarisht. Organizata jofitimprurëse, shoqëria civile -   Kjo ndërhyrje reflekton kërkesat e organizatave që kanë si objekt të veprimtarisë mbrojtjen e të drejtës së pronës për subjektet që kanë humbur pronat e tyre gjatë regjimit të mëparshëm, lidhur me shtyrjen e afateve të parashikuara nga ligji nr.133/2015, i ndryshuar.  
Arsyeja e ndërhyrjes 
Shpjegoni pse qeveria e sheh të nevojshme të ndërhyjë.
Shpjegoni se çfarë shpreson të trajtojë qeveria nëpërmjet kësaj ndërhyrjeje.
Shpjegoni se si i mbështet kjo ndërhyrje objektivat e nivelit të lartë të qeverisë.
Rendisni punën ekzistuese që është realizuar tashmë.
Qeveria planifikon të ndërhyjë me qëllim shtyrjen e afatit të shqyrtimit të dosjeve dhe vlerësimit financiar të vendimeve në rrugë administrative nga ana e ATP-së. Ky shqyrtim mundëson zgjidhjen përfundimtare të problematikave lidhur me procesin e kompensimit të pronave dhe përfundimin e tij brenda afateve objektive dhe të mundshme për t’u realizuar bazuar në një anlizë statistikore. Qeveria synon përmbylljen në një kohë sa më të shpejtë të procesit të kompensimit të pronave, gjë e cila mund të realizohet përmes politikës së propozuar pasi juridiksioni administrativ mundëson shqyrtim në kohë më të shkurtër se ai gjyqësor, duke pasur në konsideratë sfidat me të cilat përballet ai sot. Procesi për njohjen e së drejtës së pronësisë është një proces i përkohshëm me afat të përcaktuar në ligj, i cili ishte 3 vjet nga hyrja në fuqi e ligjit (2016 – 2019). Agjencia e Trajtimit të Pronave, deri në përfundim të afatit 3 vjeçar të këtij procesi, në datë 23 shkurt 2019, trajtoi 9512 kërkesa për njohje pronësie nga 16 462 të paraqitura, ose 57.8% të tyre, të cilat figuronin të administruara prane ish-AKKP-së ose të depozituara brenda afatit 3 mujor nga hyrja në fuqi e ligjit, si dhe vlerësoi kryesisht rreth 18 728 vendime administrative dhe gjyqësore, me të cilat i është njohur e drejta e kompensimit subjekteve të shpronësuar. Agjencia e Trajtimit të Pronave, mbështetur në pikën 2 të nenit 34, të ligjit nr.133/2015, të ndryshuar, për kërkesat që rezultuan të patrajtuara vijoi me orientimin e subjekteve për zgjidhjen në rrugë gjyqësore të pretendimeve për njohje pronësie. Përgjatë periudhës shkurt 2019 – dhjetor 2022, u vendosën në administrim të subjekteve 3083 dosje/praktika. Në bazë e për zbatim të ndryshimeve të miratuara me datë 25 Maj 2023, u bë i mundur vlerësimi financiar sipas rekomandimeve të dhëna nga GjEDNj për 3758 vendime me të drejtë kompensimi që kishin pësuar ndryshim të zërit kadastral, ose 20% i totalit të vendimeve, me një faturë të shtuar financiare prej 15,1 miliard lekë, si dhe u rivendos juridiksioni administrativ i institucionit për trajtimin e rreth 7000 dosjeve/praktikave të patrajtuara me vendim brenda afateve të përcaktuara në nenin 34 të ligjit nr.133/2015, të ndryshuar. Për 6596 vendime nuk pati ndryshim të vlerës së publikuar për arsye të ndryshme (vedime për të cilat vlera sipas ligjit nr.133/2015 ishte me e madhe se sa vlera sipas ndryshimeve ligjore, vendime vetëm me të drejte parablerje, vendime me vlerë të përcaktuar në vendim etj). Masa e re e shpërblimit, e reflektuar në ligj sipas rekomandimit të GjEDN-së rezultoi efektive, pasi vetëm 1% e këtyre vlerësimeve u ankimuan nga ana e subjekteve pranë gjykatës kompetente. Për të rritur efektivitetin e zbatimit të këtij ligji, si dhe me qëllim uljen e backlog-ut pranë gjykatave të rretheve gjyqësore, në zbatim të pikave 2 dhe 3 të nenit 9 të ligjit nr.77/2022, ATP procedoi me depozitimin e 506 deklaratave informuese për heqjen dorë nga gjykimi i padisë për çështje të cilat figuronin ende pa një vendimarrje themeli lidhur me vlerësimin financiar, apo pretendimin për njohje të së drejtës së pronësisë. Deri në momentin e pezullimit të ligjit nga Gjykata Kushtetuese, 58 subjekte hoqën dorë nga padia dhe i’u drejtuan ATP-së për zgjidhje në rrugë administrative. Që nga hyrja në fuqi e ligjit nr.133/2015 në muajin shkurt të vitit 2016 deri në fund të vitit 2022, Agjencia e Trajtimit të Pronave ka ekzekutuar 794 vendime me një vlerë totale prej 7.8 miliard lekësh dhe ka shpërndarë 713.2 hektarë tokë nga fondi i tokës.  Aktualisht, numri total i vendimeve të ekzekutuara nga ATP ka arritur në 831, me një vlerë prej rreth 8 miliardë lekësh dhe 756 hektarë tokë të shpërndarë. Këto shifra tregojnë qartë ndikimin e pezullimeve të aktivitetit institucional dhe ndryshimeve ligjore e nënligjore, pasi në dy vitet e fundit ATP ka arritur të ekzekutojë vetëm 37 vendime për kompensim. 

Objektivi i politikës
Vendosni objektiva që korrespondojnë me problemin dhe shkaqet e tij.
Sigurohuni që objektivat e vendosur të korrespondojnë me ato të dhëna në përmbledhjen ekzekutive, por më të detajuara. 
Sigurohuni që objektivat janë specifikë, të matshëm, të arritshëm, realë dhe në kohë.
Objektivat që synohet të arrihen përmes kësaj ndërhyrjeje janë:
1.	Shtyrja e afatit për trajtimin e dosjeve të pa trajtuara dhe vlerësimin financiar për ato vendime të pa vlerësuara brenda 31.12.2024;
2. Dhënia e mundësisë së qytetarëve që kërkesat e tyre të shqyrtohen në rrugë administrative nga ATP në një kohë më të shkurtër, krahasuar me kohën që do të shpenzohej në rast të shqyrtimit të tyre nga juridiksioni gjyqësor;
3. Përfundimi i procesit të shqyrtimit të dosjeve brenda afatit të përcaktuar me politikën e propozuar;
4. Përfundimi i procesit të kompensimit të pronave brenda afateve objektive, sipas politikës së propozuar.
Përshkrimi i opsioneve të shqyrtuara
Përshkruani opsionin e status quo-së. 
Identifikoni dhe përshkruani të gjitha opsionet e politikave që keni marrë parasysh.
Shpjegoni se si janë identifikuar opsionet e politikës.  
 Opsioni 0 – Ruajtja e status quo-së dhe mosbërja e ndryshimeve ligjore, duke pritur që situata të vetërregullohet, pa ndërhyrjen e pushtetit legjislativ. Kjo situatë nuk ka kosto financiare dhe nuk kërkon burime njerëzore, përveç fazës së monitorimit, por nga ana tjetër, nuk jep zgjidhje të të problemeve të paraqitura më sipër. Të gjitha ato situata juridike që kërkojnë ndërhyrje nëpërmjet ndryshimeve ligjore, ngelen të parregulluara dhe të patrajtuara sipas nevojave të sotme praktike. Ky opsion nuk sjell ndryshime në kuadrin ligjor, por rrjedhimisht nuk kontribuon në zgjidhjen e problemeve të evidentuara nga praktika e ATP-së. Mos shtyrja e afatit ligjor mbart rrezikun që qytetarët do i drejtohen gjykatave për të kërkuar të drejtën e tyre, gjë që do të sjellë edhe shtimin e ngarkesës së punës së tyre dhe të backlog.

Opsioni 1 (rregullator): – Ndryshimi i ligjit nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar. Ky opsion kërkon ndërhyrjen e pushtetit legjislativ dhe angazhimin e burimeve njerëzore në hartimin e projektligjit me ndryshimet përkatëse. Nga ana tjetër, përmes këtij opsioni mundësohet arritja e të gjithë objektivave dhe synimeve të vendosura. Përmes këtij opsioni, ndërhyrja do të bëhet duke përcaktuar një afat objektiv dhe të mundshëm për t’u arritur me qëllim përmbylljen e procesit të kompensimit të pronave. 

Opsioni 2 – Miratimi i një ligji të ri, në vlerësimin tonë nuk duket të jetë opsioni më i mirë, i cili jo vetën do të cënonte primin e sigurisë juridike por do të kërkonte kohë dhe angazhimin e shumë burimeve financiare. Metodologjia e kompensimit të pronave dhe formula përkatëse janë shqyrtuar nga Gjykata Kushtetuese, e cila në jurisprudencën e saj ka afirmuar kushtetutshmërinë e tyre, ndaj nuk vlerësohet e nevojshme ndryshimi në këtë aspekt. Po ashtu, hartimi i një ligji të ri kërkon angazhimin e shumë burimeve financiare, shumë kohë për të studiuar dhe analizuar shembuj të legjislacioneve të vendeve të tjera, si dhe për konsultimin. Po ashtu, nuk janë evidentuar problematika në praktikë nga ATP apo grupet e interesit për çështje të tjera, përveç atyre të identifikuara më lart.
Vlerësimi i opsioneve/analizimi i ndikimeve     
Identifikoni grupet e prekura.
Identifikoni llojet e ndikimeve për secilin grup të prekur, bëni dallimin midis ndikimeve të drejtpërdrejta dhe jo të drejtpërdrejta.
Për ndikimet e drejtpërdrejta:
 
Përshkruani nga ana cilësore ndikimet e drejtpërdrejta mbi grupet e prekura.
Analizoni nga ana sasiore ndikimet më të rëndësishme të drejtpërdrejta.
Përcaktoni vlerën monetare të ndikimeve më të rëndësishme të drejtpërdrejta aty ku është e mundur (përdor tabelën në Aneksin 2/a të këtij dokumenti).
Analizoni ndikimin mbi ndërmarrjet e vogla dhe të mesme (nëse ka).
Për ndikimet jo të drejtpërdrejta:
Përshkruani nga ana cilësore ndikimet jo të drejtpërdrejta mbi grupet e prekura.
Analizoni ndikimin mbi konkurrencën.  
Diskutoni kufizimin e analizës:
Jepni supozimet në të cilat janë bazuar parashikimet dhe risqet, të cilave ato u nënshtrohen.
Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.
Përmblidhni vlerësimin e opsioneve:
Paraqisni një pasqyrë përmbledhëse të të gjitha ndikimeve të opsioneve të analizuara.
Shpjegoni se si ndikimet e të gjitha opsioneve të analizuara krahasohen me njëra-tjetrën.
Paraqisni përllogaritjet më të mira të përgjithshme neto të ndikimit me vlerë monetare të përcaktuar për çdo opsion (përdor tabelën në Aneksin 2/b të këtij dokumenti).

Subjektet të cilat preken nga kjo politikë janë:

Agjencia e Trajtimit të Pronave është një institucion që preket drejtpërdrejt nga kjo politikë e propozuar, pasi kjo ndërhyrje parashikon shtyrjen e afatit të kryerjes së veprimtarisë prej saj, lidhur me shqyrtimin e dosjeve të pa trajtuara për njohjen e së drejtës së pronës si dhe vlerësimin financiar për ato vendime të pavlersuara.

Qyetarët, subjekte përfitues nga ligji nr.133/2015 ndikohen drejtpërdrejt pozitivisht nga kjo ndërhyrje pasikjo nismë i mundëson qytetarëve, të shqyrtohen ato dosje të pa trajtuara nga ATP për njohjen e së drejtës së pronës si dhe vlerësimin financiar për ato vendime të pavlerësuara nga ATP, të cilat nuk arrihet të përfundohen deri në përfundim të afatit 31.12.2024.

Qeveria ndikohet nga kjo politikë, pasi kjo ndërhyrje mundëson ecurinë e procesit të kompensimit të pronave, duke siguruar transparencë dhe barazi. Ndikimi pozitiv pasqyrohet edhe në raportet e qeverisë mbi ecurinë e këtij procesi. Kjo ndërhyrje i mundëson qeverisë përshpejtimin e përfundimit të procesit të kompensimit të pronave përmes një procesi transparent dhe efektiv spas përcaktimeve të ligjit, në përputhje edhe me kërkesat dhe detyrimet që ka ndërmarrë Shqipëria ndërkombëtarisht. 

Organizata jofitimprurëse, shoqëria civile - Kjo ndërhyrje sjell efekte pozitive edhe për shoqatat e ish-pronarëve dhe shoqatat që kanë si fushë të veprimtarisë së tyre mbrojtjen e të drejtës së pronës për subjektet që kanë humbur pronat e tyre gjatë regjimit të mëparshëm, pasi reflekton kërkesat e tyre lidhur me shtyrjen e afatit për shqyrtimin e dosjeve në rrugë administrative.

Ndikimet për kategoritë e subjekteve të prekura janë të drejtpërdrejta, sipas vlerësimit të paraqitur për secilin prej tyre.

Kufizimet e analizës

Kjo politikë vlerësohet të mos ketë pengesa për realizimin e saj, pasi edhe kostot financiare mbulohen brenda fondit të përcaktuar për kompensimin e pronave, sipas ligjit nr.133/2015, të ndryshuar.

Analiza e mësipërme vlerësohet të mos ketë kufizime, por ka avantazhin e mëposhtëm:

Mundësimin e shqyrtimit të dosjeve të pa trajtuara dhe kryerjen e vlerësimit financiar të vendimeve në rrugë administrative, në një kohë më të shkurtër dhe me kosto minimale për qytetarët, krahasuar me juridiksionin gjyqësor.

Kosto në buxhetin e shtetit:  Këto ndryshime nuk prekin buxhetin e shtetit pasi që në miratimin e ligjit nr.133/2015, në shtojcën 2 të ligjit është parapërcaktuar vlera totale që shteti shqiptar ka marrë përsipër për të dëmshpërblyer subjektet e shpronësuar. Kjo vlerë disbursohet nga buxheti i shtetit në çdo vit kalendarik në mënyrë progresive duke filluar nga vlera prej 3 mld lekë në vitin 2016 deri 7.63 mld në vitin 2026 kur përmbushet vlera totale prej 50 mld lekë. Agjencia e Trajtimit të Pronave deri më tani ka kompensuar vetëm në vitin e parë kalendarik vlerën e plotë dhe nuk mund të ekzekutojë më shumë se kjo vlerë e përcaktuar, ndërsa në vitet e tjera nuk është arritur të ekzekutohet vlera e plotë sipas përcaktimeve të ligjit. Duke qenë se nga vitet e kaluara ka vlera të pa alokuara për ATP, për vitet e ardhshme deri në 2028 është menduar të bëhet një rishpërndarje e fondit, por pa prekur fondin e marrë përsipër sipas ligjit nr.133/2015, të ndryshuar.

Përfitime në buxhetin e shtetit: Jo.
Ndikimet sociale: 
- Shqyrtimi në rrugë administrative i dosjeve, gjë që kryhet në afat më të shkurtër se rruga gjyqësore;
- Përfundimi sa më shpejt dhe brenda afateve i procesit të kompensimit të pronave;
- Trajtimi në mënyre ezauruese i shqyrtimit të dosjeve të pa trajtuara për njohjen e së drejtës së pronës si dhe vlerësimin financiar për ato vendime të pavlerësuara.

Si konkluzion, efektet e pritshme nga zbatimi i kësaj politike pritet të jenë pozitive.
Arsyetimi i opsionit të preferuar
Zgjidhni opsionin e preferuar, bazuar në analizë. 
Shpjegoni arsyetimin tuaj.
Opsioni i rekomanduar/i preferuar është:

Opsioni 1 (rregullator)

Vetëm nëpërmjet ndryshimeve në ligjin  nr.133/2015 “Për trajtimin e pronës dhe përfundimin e procesit të kompensimit të pronave”, të ndryshuar, mund të arrihen objektivat dhe rezultatet e synuara të këtij propozimi. Sikurse thamë edhe më sipër, objektivat e propozimit mund të arrihen vetëm nëpërmjet rregullimeve ligjore dhe si të tilla kërkojnë ndërhyrjen në ligjin 133/2015, të ndryshuar, e cila do të bëhet duke përcaktuar qartë në përputhje me parimin e sigurisë juridike, një afat objektiv për shqyrtimin e dosjeve të pa shqyrtuara dhe vlerësimin financiar të vendimeve të pa vlerësuara. Ky afat i ri përcaktohet duke u bazuar në një analizë të kryer nga ana e Agjencisë së Trajtimit të Pronave, referuar të dhënave statistikore dhe gjendjes së burimeve që ATP ka në dispozicion.
Për më tepër, ligji aktual është vlerësuar për përmbajtjen e tij dhe sistemin e kompensimit që parashikon, si nga GJEDNJ, ashtu edhe nga  Gjykata Kushtetuese, e cila  ka vlerësuar se metodologjia dhe formula e parashikuar nga ligji nr. 133/2015, të ndryshuar, ndërhyjnë në të drejtën e pronës private të sanksionuar në nenin 41 të Kushtetutës, por kjo ndërhyrje respekton elementet e parashikuara në nenin 17 të Kushtetutës. Skema  e kompensimit, e miratuar në ligjin nr. 133/2015, i ndryshuar, në tërësinë e saj respekton proporcionalitetin e ndërhyrjes në të drejtën e kompensimit të pronës ish-pronarëve dhe, si e tillë, është në respektim të nenit 1 të Protokollit 1 të KEDNJ-së. Po ashtu, të njejtin qendrim ka mbajtur edhe GJEDNJ-ja në jurisprudencën e saj. 
Po ashtu, efektiviteti i ligjit nr.133/2015 evidentohet edhe nga zbatimi në praktikë nga Agjencia e Trajtimit të Pronave dhe numri i çështjeve të trajtuara prej tyre.[footnoteRef:5] 
Ndryshimi i ligjit aktual për trajtimin e pronave dhe përfundimin e procesit të kompensimit të pronave paraqet disa avantazhe, ndër të cilat përmendim:

Trajtimin në mënyrë ezauruese  për shqyrtimin e dosjeve të pa trajtuara për njohjen e së drejtës së pronës si dhe vlerësimin financiar për ato vendime të pavlerësuar.
Kohë më e shpejtë për kryerjen e ndryshimeve, duke i mundësuar qytetarëve të përfitojnë nga avantazhet që sjell kjo ndërhyrje.
Mundëson vazhdimin e punës së institucioneve të ngarkuara më këtë proces, për përfundimin e tij brenda afatit të përcaktuar. 

Në total, ky opsion sjell dobinë më të lartë krahasimisht me opsionet e tjera sepse, ofron bilancin më pozitiv të mundshëm, në përputhje edhe me kushtet që paraqet realiteti ligjor i sotëm sepse përmbush objektivat e synuara sipas këtij propozimi, brënda afateve kohore të vendosura per plotësimin e normës ligjore nga Gjykata kushtetuese, si dhe nuk sjell kosto shtesë në buxhetin e shtetit. Ky rezultat vjen nga krahasimi i kostove dhe përfitimeve të argumentuara për secilin nga opsionet e mësipërme.

Opsionet që janë marrë në në konsideratë për analizën me shumë kritere janë:   

Opsioni 0: – Ruajtja e status quo-së, të vijohet me kuadrin ligjor ekzistues; 
Opsioni 1: – Amendimi (ndryshimi) i ligjit nr.133/2015 “Për trajtimin e pronës dhe përfundimin e procesit të kompensimit të pronave”, i ndryshuar; 
Opsioni 2:- Shfuqizimi i ligjit aktual dhe hartimi i një ligji të ri . 

Për të vlerësuar opsionet duke përdorur analizën me shumë kritere, janë ndjekur hapat e mëposhtëm:   

Janë përcaktuar kriteret që tregojnë arritjen e objektivave:   

Ulja e kohës në përfundimin e procesit të kompensimit;
Përfundimi i procesit të kompensimit të pronave me kosto më të ulët për qytetarët;
Kosto – efektiviteti.
  
  Është vendosur pesha e kritereve sipas rëndësisë relative:   

Ulja e kohës në përfundimin e procesit të kompensimit - 5 
Përfundimi i procesit të kompensimit të pronave me kosto më të ulët për qytetarët - 5
Kosto – efektiviteti - 4
 
Pra, për të bërë dallimin e opsioneve nga njëra-tjetra dhe me qëllim përzgjedhjen e opsionit më të mirë secili kriter është vlerësuar me një peshë specifike vlerësuar nga 1-5;   
Gjithashtu, secili kriter në varësi të peshës së tij, është vlerësuar me pikë përkatëse sipas shkallës së preferencës për çdo opsion për secilin kriter nga 0-5 ku 0 përfaqëson opsionin më pak të preferuar dhe 5 atë më të preferuarin. 

Matrica e performancës: 
 
Kriteret 	Pesha 	(Rëndësia relative) 	Opsioni 0 	Opsioni 1 	Opsioni 2
		Pikë 	Vlera 	(=Pesha x pikë) 	Pikë 	Vlera 	(=Pesha x pikë) 	Pikë 	Vlera 	(=Pesha x pikë) 
Ulja e kohës në përfundimin e procesit të kompensimit	5 	0 	0 	5 	25 	5	25
Përfundimi i procesit të kompensimit të pronave me kosto më të ulët për qytetarët;	5	0 	0	5 	25 	5	25
Kosto - efektiviteti	4 	2	8 	5	25	3	12
Pikët totale për secilin opsion 	 	8 	 	75 		62


Çështje të zbatimit
Shpjegoni se cila strukturë do të jetë përgjegjëse për zbatimin e opsionit të zgjedhur.
Shpjegoni pengesat e mundshme për zbatimin e opsionit të zgjedhur.
Përshkruani masat që do të ndërmerren gjatë zbatimit për të arritur qëllimet e politikës.
Zbatimi i ligjit është përgjegjësi e Agjencisë së Trajtimit të Pronave. Kjo politikë vlerësohet të mos ketë pengesa për realizimin e saj, pasi edhe kostot financiare nuk prekin buxhetin e shtetit.
Masat që do të merren gjatë zbatimit do të përfshijnë:
- Vlerësimin financiar të të gjithë vendimeve të pavlerësuara, duke mundësuar vijimin e punës së Agjencisë së Trajtimit të Pronave.
- Shqyrtimin e dosjeve të pa trajtuara për njohjen e së drejtës së pronës sipas parashikimeve te nenit 34 të ligjit 133/2015, të cilat do të shqyrtohen nga  Agjencia e Trajtimit te Pronave deri me 31.12.2027.
- Ekzekutimin e vendimeve dhe përfundimin e procesit të kompensimit të pronave brenda 31.12.2028.
Faza e monitorimit dhe vlerësimit
Jepni një përshkrim të përmbledhur të masave të monitorimit dhe të vlerësimit.
Identifikoni kriteret/treguesit për të matur arritjen e objektivave ose progresin drejt tyre.
Monitorimi në nivel të përgjithshëm do të realizohet nga Ministria e Drejtësisë, ndërsa zbatimi do të kryhet nga Agjencia e Trajtimit të Pronave. Kriteret për matjen e arritjes së qëllimeve apo progresin drejt tyre, nuk janë fikse, por duke qënë se lidhen me shqyrtimin e dosjeve dhe vlerësimin e vendimeve, mund të shërbejnë si tregues të dhënat statistikore që vihen në dispozicion nga ATP. Gjithashtu, tregues janë edhe raportet e organizatave jofitimprurëse, raportet e veprimtarisë që ATP përcjell pranë Ministrisë së Drejtësisë, publikimet e ATP-së, etj. 

Raporti i vlerësimit të ndikimit - Shtojca 2/a

Tabela: Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (Vlera aktuale e kostos dhe vlera aktuale e përfitimit); krahasuar me status quo-në.    

	 
	 Viti  1 
	 Viti 2 
	 Viti 3 
	 Viti 4 
	 Viti 5 
	 Viti 6 
	 Viti 7 
	 Viti 8 
	 Viti 9 
	 Viti 10 

	Faktori zbritës 
	                    
	                 
	                  
	                 
	                 
	                 
	                 
	                   
	                  
	                    

	Kosto për buxhetin - një herë
	              
	 
	 
	 
	 
	 
	 
	 
	 
	 

	Kosto për buxhetin - në vazhdimësi
	              
	            
	            
	            
	            
	            
	            
	             
	             
	               

	Kosto për bizneset - një herë 
	              
	 
	 
	 
	 
	 
	 
	 
	 
	 

	Kosto për bizneset - në vazhdimësi
	             
	           
	          
	          
	           
	          
	           
	           
	            
	             

	Kosto për grupet e tjera - një herë
	 
	 
	 
	 
	 
	 
	 
	 
	 
	 

	Kosto për grupet e tjera - në vazhdimësi
	    
	 
	 
	 
	 
	 
	 
	 
	 
	 

	Kosto në total 
	0           
	0           
	0          
	          
	           
	          
	           
	           
	            
	             

	Kosto e zbritur= Kosto në total x Faktori zbritës
	            
	          
	         
	          
	          
	           
	           
	           
	              
	              

	Përfitimet për buxhetin – një herë
	 
	 
	 
	 
	 
	 
	 
	 
	 
	 

	Përfitimet për buxhetin – në vazhdimësi
	             
	           
	          
	          
	           
	          
	           
	           
	            
	             

	Përfitimet për grupet e tjera – një herë
	 
	 
	 
	 
	 
	 
	 
	 
	 
	 

	Përfitimet për grupet e tjera – në vazhdimësi
	 
	 
	 
	 
	 
	 
	 
	 
	 
	 

	Përfitimet për biznesin – një herë
	               
	 
	 
	 
	 
	 
	 
	 
	 
	 

	Përfitimet për biznesin – në vazhdimësi
	               
	               
	             
	             
	              
	               
	             
	              
	                
	                 

	Përfitimet totale
	             
	            
	          
	          
	           
	           
	           
	           
	            
	             

	Përfitimi i zbritur= Përfitimi në total x faktori zbritës
	             
	           
	          
	          
	           
	           
	           
	            
	              
	             

	Vlera prezente aktuale e përfitimit në total
	  
	 

	Vlera prezente aktuale e kostos në total
	   
	 

	Vlera Prezente Neto Aktuale (VAN) = Vlera aktuale e përfitimit në total – Vlera aktuale e kostos në total
	 
	 



Raporti i vlerësimit të ndikimit - Shtojca 2/b 

Tabelë: Vlera aktuale neto në total e çdo opsioni   

	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 1
	0
	0
	0

	Opsioni 2
	0
	0
	0

